
Kalaallit Nunaanni sulisilluni ajoqusersinnaanermut isumannaarineq pillugu inatsisip alla-

nnguuteqartinneqarnissaa pillugu inatsisissatut siunnersuummik Namminersorlutik Oqar-

tussat akuersissuteqarnissaat pillugu Inatsisartut aalajangiiffigisassaattut siunnersuut 

(Inuussutissarsiornermut, Suliffeqarnermut, Niuernermut Nunanullu Allanut 

Naalakkersuisoq) 

 

Kalaallit Nunaanni sulisilluni ajoqusersinnaanermut isumannaarineq pillugu inatsisip allannguu-

teqartinneqarnissaa pillugu Siumumiit imaattumik oqaaseqarfigissuarput. 

 

Sulitilluni Ajoqusernerit pillugit Sullissiviup inatsimmik aqutsinermini  misilittagarilersimasai siun-

nersuummi tunngavigineqartut paasinarpoq. 

 

Teknikkikkut iluarsiinerit aaqqissuussamik inuiaqatigiinni kalaallini pitsaanerusumik akuutitsiviu-

lertussat, aammalu Kalaallit Nunaanni atuisunik sullissinermik pitsaanerusumik kinguneqartussaa-

nerat pineqartoq oqariartuutigineqarpoq. 

 

Siumumiit maluginiarparput allannguutit annikittuinnaasut, taamaammallu tusarniaanermi annikit-

tuinnarmik oqaaseqarfigineqarsimallutik. 

 

Tusarniaanermi oqariartuutigineqartoq pingaarnertut tassaalluni naammagittaalliornissamut piffis-

saliussaq maanna atuuttup allanngortinneqannginnissaa, tassa maannakkut piffissaliussaq sapaatit  

akunneri arfiniliusut. Taama oqariartuuteqarnermi tunngavilersuutaavoq Kalaallit Nunaanni inoqar-

finni amerlasuuni sapaatip akunneranut ataasiaannarluni allakkanik aallertoqartarnera, aammalu 

aalajangiisimaneq pillugu naammagittaalliortup allagaa silarlutillugu kinguaattoorneq sapaatip 

akunneri arlaliusinnaaneri. Tamaammat Siumumiip ilalerparput tusarniaanermi tamanna oqariartuut. 

 

Taamamut oqaaseqarluta Siumumiit aaliangiiffigisassatut siunnersuut taperserparput. 

 

Jens-Erik Kirkegaard 

Siumut. 


